
Дар маќола сухан перомуни мавқеи Шайх Камоли Хуљандї дар Барномаи таълими адабиёти 

тоҷик дар курси хониши адабӣ ва таърихи адабиёт меравад. Таъкид мешавад, ки омӯзиши 
ғазалиёти шоир дар китобҳои дарсӣ ва дастурҳои методии муассисаҳои таҳсилоти миёна ҳанӯз аз 
солҳои 40-уми қарни гузашта роҳандозӣ ва ғазалњои «Ёр гуфт, аз ѓайри мо пӯшон назар», «Ошўби 
љонї, шўхи љањонї», «Дўст медорад дилам, љабру љафои дўстро», «Навбаҳорон зи гулат бӯи ту 
хуш меояд», «Дил муқими кӯи ҷонон асту тан ин љо ѓариб», «Аз ту як соат ҷудоӣ хуш намеояд 
маро», «Ҷоно, ба ҷуз лабони ту оби ҳаёт нест» барои таҳлилу баррасӣ манзур гаштааст. 

Муаллиф бо риояи низоми солномавӣ тартиби пешниҳоди фаслҳои марбут ба аҳволу осори 
К.Хуҷандиро бозгӯ ва тағйиру тафриқаи онҳоро мушаххасан баён доштааст. Қайд мегардад, ки 
дар тамоми давраҳо таълими ашъори Камоли Хуљандї њатмї ва зарурї мањсуб ёфта, барои он 
соатњои мувофиќ људо ва ғазалҳои аз љињати мазмуну муњтаво барои хонандагони синну соли 
наврасиву љавонї мувофиќ интихоб гаштаанд.  

 

Ключевые слова: преподавание таджикской литературы, анализ, учебник, программа 
преподавания литературы, Камоли Худжанди 

Анализируется вопрос о месте Шайха Камола Худжанди в программе преподавания 
таджикской литературы в курсе литературного чтения и истории литературы.  
Подчеркивается, что изучение газелей поэта было включено в учебники и методические пособия 
средних общеобразовательных учреждений ещё в 40-е годы прошлого века на примере анализа 
стихотворений «Ёр гуфт, аз ѓайри мо пӯшон назар», «Ошўби љонї, шўхи љањонї», «Дўст медорад 
дилам, љабру љафои дўстро», «Навбаҳорон зи гулат бӯи ту хуш меояд», «Дил муқими кӯи ҷонон 
асту тан ин љо ѓариб», «Аз ту як соат ҷудоӣ хуш намеояд маро», «Ҷоно, ба ҷуз лабони ту оби 
ҳаёт нест». В хронологическом плане рассмотрен порядок представления параграфов, 
посвященных жизни и творчеству Камола Худжанди. Отмечается, что знание творчества 
Камола Худжанди всегда считалось обязательным и необходимым, в связи с чем в соответствии с 
возрастными особенностями учащихся предлагались образцы газелей и выделялись часы для их 
изучения. 

Key words: teaching Tajik literature, analysis, textbook, literature teaching program, Kamol Khujandi 
The article analyzes the question of the place of Sheikh Kamol Khujandi in the curriculum of teaching 

Tajik literature in the course of literary reading and history of literature in secondary schools. It is 
emphasized that the study of the poet's gazels was included in the textbooks and methodological manuals 
of secondary educational institutions back in the 40s of the last century on the example of the analysis of 
the gazelles " "Yor guft, az gairi mo pushon nazar", "Oshubi  jonі, shukhi jahonі", "Dust medorad dilam, 
jabru jafoi dustro", "Navbahoron zi gulat bui tu hush meoyad", "Dil muqimi kui jonon astu tan gаrib" , 
“Az tu yak soat judoi hush nameoyad maro”, “Jono, ba juz laboni tu obi hayot nest”.In chronological 
terms, the order of presentation of paragraphs devoted to the life and work of Kamol Khujandi is 
considered. It is noted that at the time teaching the creativity of Kamol Khujandi was considered 
obligatory and necessary for which, in accordance with the age characteristics of students, watches and 
samples of gazelles were allocated. 

Ашъори волои Шайх Камоли Хуҷандӣ бодаи нобест, ки омўзиши чанд намунаи он 
метавонад шогирдонро дар фазои пиндорњои хуш ба парвоз орад, аз шўру ѓавѓо ва 
нобасомонињои зиндагї лањзае озод ва ба љањони пуршавќи маънавї ворид созад. Таъкиди худи 
шоир низ баљост: 

Дар сухан лутфи Илоњї ба ту ёр аст, Камол 
В-арна сад сол ба фикр ин суханон натвон гуфт.  

Намунањои аҳволу осори Камоли Хуљандї дар чандин осори таълимї, амсоли: барномањои 
таълимї барои мактабњои миёна ва олї, китобњои дарсї, хрестоматия ва дастуру рањнамоњои 
таълим пешнињод шудааст. Маълум аст, ки дар заминаи барномаи таълим китобњои дарсї, 
китоби хониши мактабї (хрестоматия) ва бо такя ба онњо дастуру рањнамоњои таълим тањия 
мегарданд. Њанўз дар китоби «Адабиёт. Хрестоматия барои синфи 8» (муаллиф Мирзозода Х.- 
Сталинобод: Нашрдавтољик, 1948- 362 с.), ки ба адабиёти даврањои ќадим то асри ХV ихтисос 
дорад, дар фасли «Адабиёти асрњои ХI-ХIV» аз эљодиёти Хоља Камол намунањо оварда, 
луѓатњои душворфањми ѓазалњо ба хонанда шарњу эзоњ дода шудаанд. Чунончи, дар нашри 
с.1949, 1952 ду ѓазали шоир бо унвони «Бањор» ва «Дар ѓарибї» бо шарњи вожањои душворфањм 
муаррифї гардидааст. Дар нашри с.1959, 1961 ва солњои баъдї теъдоди ѓазалњо каме зиёдтар 
пешнињод шуда, шумораи он аз ду ба панљ расидааст [1, с.551].  

Дар «Программаи адабиёт. Барои синфњои IV-Х» (соли 1980) [2] ба омўзиши тарҷумаи ҳол ва 
се ғазали шоир ду соат ҷудо гардида, дар китоби «Адабиёти Ватан» барои синфи 7 дар радифи 
њафт чењраи машњури адабиёти классикї: Абўабдулло Рўдакї, Абулќосим Фирдавсї, 
Унсурулмаолии Кайковус, Саъдии Шерозї, Абдуррањмони Љомї, Зайниддин Мањмуди Восифї 
мухтасари тарљумаи њол ва ѓазалњои «Дар ёди Ватан», «То кай» ва «Шукри неъмати дўст»-и 
Камол манзур гаштааст [3, с.44-46]. 

Таълими ашъори ѓиної дар синфи 8 дар асоси мавзуъњо ба назар гирифта шуда, китоби 
«Адабиёти тоҷик» (соли 1987) бо тағйири исми ватан ба тоҷик ба табъ расид. Тафовути ин 
китобњо аз он иборат аст, ки агар ба «Адабиёти Ватан» ѓайр аз суханварони классик инчунин 
адибони муосири тољик ва хориљї ворид шуда бошанд, пас дар китоби «Адабиёти тољик» 
зиндагинома ва намунањо танњо аз осори адибони классик (14 нафар) шуруъ аз адабиёти қадим 
то садаи ХIV оварда шудааст. Охирин чеҳраи адабии китоби мазкур аз рўи принсипи таърихї 
Камоли Хуљандї аст. Ба ҷуз ҳолномаи муфассали шоир бо зикри 21 байт аз 12 ғазал ва як байт 
аз қасида, инчунин бобњои «Мавзуъ ва хусусияти асосии ғазалиёти Камол (21 байт аз 14 ғазал); 
Мавзуъњои иљтимої дар ѓазалњои Камол (9 байт аз 6 ғазал); Панди Камол (5 байт аз 5 ғазал); 
Тарзи нигориши Камол (18 байт аз 15 ғазал), маҷмӯан, 74 байт мавриди таҳлилу тафсир қарор 
гирифта, аммо ягон ғазал ба таври комил манзур нагаштааст.   

Мувофиќи «Программаи забон ва адабиёти тољик барои мактабњои миёна» (соли 1989) 
мавзуи Камоли Хуљандї дар ду марњала таълим дода мешавад: 1) курси хониши адабї синфи 8 
дар ҳаҷми ду соат: «Дар ёди ватан». «То кай?». Мазмуни ғазалҳо. Дурафтодагӣ аз ватан, ғаму 
азоби шоир. Ҳисси ватандӯстии адиб дар ин ғазал» [5, с.73] ва 2) курси таърихи адабиёт синфи 9 
дар ҳаҷми 4 соат: «Тарҷимаи ҳол. Мавзуъ ва хусусиятҳои асосии ғазалиёти Камол; Тараннуми 
зебоии инсон дар ғазалиёти шоир («Гуфтам: «Ба чашм», «Чашми ризое накушодӣ»). Таҳлили 
идеявии ғазали «Шукри озодӣ». Забони ғазалиёти Камол: содагӣ, равонӣ («Ошӯби ҷонӣ»). 
Лутфу таъбирҳои халқӣ дар ғазалиёти шоир. Бадеиёт ва вазни баъзе ғазалҳои Камол» [5, с.81]. 

Дар бахши «Нишондоди методї оид ба дарсњои адабиёт дар синфњои 8-уми дастури 
таълимии Ќ.Хољаев - «Таҳлили порчаҳои манзум дар синфи 5-8» роњу усулњои самарабахши ин 
ашъор пешнињод шудааст: «а) Саволҳо барои эҳё намудани дарки хонанда; б) намудҳои кори 
муаллим бо хонанда». Аз таҳлилу тафсири ашъор ҳосили чунин дониш ва маҳорат пешбинӣ 
шудааст: «Муқоиса карда тавонистани баёни њасби ҳоли шоир дар шеър бо воқеа ва ҳодисаҳои 
замони зиндагии ӯ (дар соати аввал); аз ҷиҳати мазмуну мундариҷа муқоиса карда тавонистани 
шеърҳои «То кай» ва «Шукри неъмати дӯст». Дарёфтани қаҳрамони лирикӣ (дар соати дувум)» 
[6, с.63]. 

Баъди Истиқлоли Ҷумҳурии Тољикистон ба барномаи фанни адабиёти тољик намояндагони 
адабиёти тасаввуф илова шуданд. Ба аќидаи мураттибон: «Бе донистани хусусияти ин ҷараён 
(тасаввуф – Ш.П.) ва намояндагони баҷастаи он адабиёти классикиро дарк намудани шогирдон 
маҳол аст. Аз ин хотир, дар барнома нақши тасаввуф дар осори бадеӣ ва омӯзиши рӯзгору 
эҷодиёти яке аз саромадони он Љалолиддини Румї (Балхї) тавсия гардидааст» [7, с.15]. 
Тафриќаи дигари барнома аз тарњрезии барномањои пешин дар он аст, ки таълими мавзуи 
Камоли Хуљандї ба таври яклухт, яъне танҳо дар синфи 8 ва дар њаљми нисбатан васеътар (8 

соат) ба њисоб гирифта шуда, 4 ғазали нисбатан машњуртар: «Ғарибӣ», «Гуфтам: «Ба чашм», 
«Шукри озодӣ», «Ошӯби ҷонӣ» [7, с.39] барои омӯзиш пешкаш гашта, ғазалҳои «Чашми ризое 
накушодӣ», «То кай» ва «Шукри неъмати дӯст» ҳазф гардидаанд. 

Лозим ба ќайд аст, ки дар пешнињоди мавзуъњо як навъ омехтагї ва риоя нагардидани 
низоми солномавї (хронологї) ба чашм мерасад. Масалан, дар синфи 8 баъд аз мавзуи обзории 
«Адабиёти тољик дар асрњои IХ-Х» таълими Абўабдуллоњи Рўдакї, Унсурулмаолии Кайковус, 
Умари Хайём, Камоли Хуљандї, Убайди Зоконї... омада, ѓайр аз Абўабдуллоњи Рўдакї – 
намояндаи давраи Сомониён боќимонда адибон ба садањои дигар мансуб њастанд. Дар синфи 9 
баъди мавзуи обзорї «Адабиёти тољик дар асрњои ХI-ХIV» омўзиши Носири Хисрав, Низомии 
Ганљавї, Саъдии Шерозї, Љалолуддини Румї, Њофизи Шерозї [7, с.37-44] оварда шуда, вале 
сабаби ба ин тартиб љой додани суханварон ва меъёру милоки пешнињоди мавод тамоман 
номаълум аст. Дар сурати ба инобат гирифтани солномаи зиндагї дар зењни хонандагон 
пайдарњамии давраи рўзгори адибон наќш мебандад ва ба ин васила бисёр масоили марбут ба 
пайванди замонї ва робитаи адабї, таъсирпазирии њамдигарї, омилњои ташаккули жанрњои 
нави адабї ва монанди инњо барояшон равшан мегардад. 

Дар китоби «Адабиёти тоҷик» барои синфи 8 (соли 2001) ба ҷуз ҳолномаи шоир инчунин 
бобњои «Мавзуъ ва хусусияти ғазалҳои Камол; Шеваи нигориши Камол; Қаҳрамонҳои 
ғазалиёти Камол» њамагї 56 байт ва танњо ѓазали «Ёр гуфт: «Аз ѓайри мо пӯшон назар». 
Гуфтам: “Ба чашм» пурра омада, аз ғазалҳои дигар як, ду ва ё себайтӣ ба сифати шоњид зикр 
гаштааст [8, с.294-301]. 

Аз ҷониби Тӯйчии Мирзод с.2002 барномаи нави фанни адабиёти тоҷик барои муҳассилини 
макотиби миёна таҳия ёфта, ки дар он барои синфи 7 дар њаљми ду соат ғазалҳои «Ғарибӣ», 
«Гуфтам: «Ба чашм», «Дӯст медорад дилам», «Ошӯби ҷонӣ» (2, с.34] ва дар синфи 8-ум дар 
доираи 8 соат мавзуъњои «Саргузашти шоир. Мероси адабии ӯ. Мавзуъҳои иҷтимоӣ дар ашъори 
Камол; Ишқу муҳаббат ва зебоиҳои инсон. Панди Камол; Шеваи нигориши Камол; Лутфу 
таъбирҳои халқӣ дар ашъори Камол», маљмуан, 7 соат ба назар гирифта шудааст [2, с.45]. 

Аз рӯйи талаботи «Барномаи адабиёти тоҷик дар синфҳои V - ХI» (соли 2007) барои таълими 
ањвол ва осори «Камоли Хуҷандӣ» дар синфи 7 се соат ва синфи 9-ум панљ соат пешнињод 
гардидааст. Дар синфи ҳафтум, ки хонандагон бори аввал бо осори Хоља Камол шинос 
мегарданд, барномаи мазкур омўзиши чор ғазали шоирро ба таври яклухт ба назар гирифтааст. 
Ин имкон медињад, ки хонандагон бо хусусиятњои ашъори ѓиної бењтар ошно гарданд. Мавзуи 
Камоли Хуљандї барои синфи 7 дар барнома ба тарзи зерин пешниҳод шудааст: «Камоли 
Хуҷандӣ (3 соат). Қироати ғазалҳои «Ғарибӣ», «Гуфтам ба чашм», «Ошӯби ҷонӣ», «Дӯст 
медорад дилам ҷабру ҷафои дӯстро». Маъниҳои ғарибӣ, садоқат, шавқи ёру дӯст, фурӯтанӣ ва 
бардошти ҷафои дӯст. Пурсиш ва такрор: қироати ғазалҳо, аз ёд хондани ғазалҳои «Ғарибӣ», 
«Дӯст медорад дилам ҷабру ҷафои дӯстро», баёни маънои ибора ва таркибҳо. Тавзеҳот. [10, 
с.34]. Дар барнома зимни ин мавзуъ аз назарияи адабиёт маълумот доир ба санъати киноя низ 
ба назар гирифта шудааст. 

Дар синфи 9-ум мавзуи Камоли Хуљандї чунин тасниф гаштааст: «Ҳаёт ва эҷодиёти Камоли 
Хуҷандӣ. Мероси адабии Камол. Мавзуъҳои ишқу муҳаббат, масъалаҳои иҷтимоӣ, панду 
андарз дар шеъри Камол. Таъбироти мардумӣ ва зарбулмасалу мақолҳо дар ғазалиёти Камол. 
Таҳлил ва шарҳи ғазалҳои Камол: «Навбаҳорон зи гулам бӯи ту хуш меояд», «Дил муқими кӯи 
ҷонон асту ман ин љо ѓариб», «Аз ту як соат ҷудоӣ хуш намеояд маро», «Ҷоно, ба ҷуз лабони ту 
оби ҳаёт нест». Услуб ва хусусиятҳои бадеии ғазалиёти Шайх Камоли Хуҷандӣ» [10, с.49]. 

Маълумот доир ба санъати таносуби сухан низ ба мушоњида мерасад: «Мафҳуми таносуби 
сухан, таносуби сухан ва мурооти назир. Намунаҳо барои санъати таносуби сухан, таносуби 
сухан дар гуфтор ва навиштор» [10, с.43]. 

Хуб мебуд, агар таълими санъати таљнисро баъд аз мавзуи Камоли Хуҷандӣ оварда, маќоми 
ин орояи адабї зимни тавзењи ѓазалиёти шоир шарњу баррасї гардад, зеро бино ба ишораи 
Садриддин Айнї «Камол дар ашъори худ лафзњои думаънидор ва љиносро бисёр ба кор 
мебарад ва ба њар ду маънї њам шеъраш аз љазолат намебарояд” [11, с.67]. Ба ин васила, 
мавзуъњои назарияи адабиёт бо мазўъњои таълимии китоби дарсї њамбастагии илмї пайдо 
карда, барои идроки санъати таљнис ва хелњои он: таљниси том, мутарраф, зоид, ноќис, хаттї, 
мукаррар ё муздаваљ ва таљниси мураккаб, ки дар синфи VII баъди тадриси Сайидои Насафї 
[10, с.35] пешбинї гардидааст, мусоидат менамояд. 

Китоби дарсии «Адабиёти тољик» барои синфи 9-ум (с.2009) дар асоси барномаи охир (соли 
2007) тањия ёфта, аммо аз рўйи таснифот баъзе дигаргунињо ба мушоњида мерасад. Аз љумла, 1) 

дар фасли «Мавзуи ѓазалиёти Камол» аз хусуси мавќеи ишќи заминї ва ирфонї дар ашъори 
Камол сухан рафта, мавзуи мењанпарастї - «Камол њамчун шоири худшинос ва ватандўст» ба 
фасли алоњида људо шудааст. Имкон дошт, ки њар дуи ин фасл ба њам оварда шаванд, зеро 
масъалаи мавриди баррасї мавзуи ѓазалиёти Камоли Хуљандї аст; 2) боби «Таъбироти мардумӣ 
ва зарбулмасалу мақолҳо дар ғазалиёти Камол» аз назари эътибори мусаннифон дур мондааст. 
Ба љойи он фасли «Бадеиёти ѓазалиёти Камол» илова шудааст; 3) ноњамгунии мундариљаи 
китоб бо маводи он ба мушоњида мерасад, аз љумла: 
№ Дар мундариљаи китоб Дар матни китоб 
1. Љон ба сахтї медињад мискин Камол  Камоли Хуљандї  

2. Мероси адабии Камоли Хуљандї Мероси адабии Камол 
3. Мавзуъњои ѓазалиёти шоир  Мавзуи ѓазалиёти Камол 
4. Мавзуъњои ватандўстї дар осори адиб  Камол њамчун шоири худшинос ва 

ватандўст 
5. Услуб ва санъатњои бадеии ѓазалиёти Камол Бадеиёти ѓазалиёти Камол 

 Гумон меравад, ки ѓалатњои мазкур аз сабаби баъди ду соли интишори барнома (соли 2007) 
ољилан таълиф гаштани китоб (соли 2009) ба амал омадааст. Таъкид намудан бамаврид аст, ки 
ин навъ тасњифот ба китоби дарсии фанни адабиёти тољик хонандаро ба роњгумї ва каљфањмї 
мебарад. Њамчунин аз доираи ѓазалњои барои таҳлил ва шарҳи дар барнома манзургашта 

ѓазали «Ҷоно, ба ҷуз лабони ту оби ҳаёт нест» њазф шудааст ва танњо як байти он (Гуфтам: 
«Давои дарди диламро хате навис!» Гуфто: «Давот чун бинависам? Давот нест») барои шарњи 
бадеиёти ашъор ба сифати шоњид хизмат кардааст.  

Маљмуан, 56 байт аз 27 ѓазал ва 4 ѓазал ба шакли комил дар китоби дарсї манзур гашта, 
ѓазалњои «Навбањорон зи гулам бўйи ту хуш меояд», «Ошўби љонї, шўхи љањонї» ва иловатан аз 
ду ѓазали дигар порчањо байт ба байт шарњу тафсир гаштаанд.  

Дар заминаи ин китоб рањнамои таълими фанни адабиёти тољик барои омўзгорон бо номи 
«Гулшани маънї» интишор ёфт, ки дар он матни осори суханварон мавриди шарњу тавзењ ќарор 
гирифтааст. Агар дар китоби дарсї 17 байт шарњ ёфта бошад, аз љониби муаллифони рањнамои 
«Гулшани маънї» С.Саидов ва Ш.Шарипов 54 байт бо шарњи калимањои душворфањм ва 
маънои байт ба байти ѓазалиёт мушаххасу возењ ва мувофиќ ба идроку синну соли муњассилин 
тафсир шудааст [13, с.175]. Аз љумла, байти «З-он њама њалќа, ки шамшод занад бар сари гул, 
Бандаро њалќаи гесўи ту хуш меояд» дар китоби «Адабиёти тољик» чунин шарњ шудааст: 
«Ќањрамони лирикї зулфони ёрашро ба њалќаи гул монанд кардааст. Яъне, санъати ташбењро 
истифода бурдааст. Ваќте ки насими бањорї дар боѓ мевазад, шамшод сар поён мекунад ва 
гесўи ёрро навозиш менамояд. Дар ин маврид барои ифодаи фикр шоир санъатњои киноя, 
таносуби сухан ва маљозро гулчин намудааст» [12, с.210]. 

Дар «Гулшани маънї» маънои байт мушаххастар ва содаю фањмо баён шудааст: «Шамшод, 
ки дарахти ростќади њамешасабзи дорои баргњои хурду гирд ва чўби сахт аст, бигзор бо 
баргњояш бар сари гулњо њалќача бипўшонад. Ман ба ин кори вай рашк намебарам. Чунки 
њалќаи зулф – каљии зулфи ту маро бас аст» [13, с.175]. 

Тасњењи матн аз муњассаноти дигари дастур мањсуб меёбад, масалан дар байте ба шакли 
калимаи мураккаб (лангаркиштї) сабт гаштани ибораи «лангари киштї» ба ислоњ расидааст ва 
бартараф кардани ин навъ ѓалатњо барои маърифати сањењи ашъор ва дарки орову афкори 
муаллиф метавонад хизмат намояд.  

Дар китоби дарсии мактабњои олї (барои факултети филологияи тољик) - «Таърихи адабиёти 
тољик» (соли 1977.- 400 с.) дар њаљми 29 сањфа (с.261-290) «Тарљумаи њоли мухтасари шоир, 
мероси адабї, мазмуни гражданї (аќидањои иљтимої), љањонбинии Камол, образњои лирикаи 
Камол, мањорати адабии Камол, шаклњои шеърии Камол, фахрияњои Камол ва мусобиќаи ў бо 
шоирони дигар баён гаштааст.  Њамчунин дар бораи муносибати эљодии Њофиз бо шоирони 
машњури замон - Низомии Ганљавї, Саъдии Шерозї ва Њофизи Шерозї сухан рафта, бо такя ба 
ѓазали «Гуфтам ба чашм» муносибати эљодї доштани Њофизу Камол тахмин шудааст [14, с.261-
290].   

Дар барномаи макотиби олї («Программањо барои институтњои педагогї (фанњои адабиёти 
тољик, соли 1987), ки ќисмати адабиёти асрњои VIII-ХV ба ќалами профессор Холиќ Мирзозода 
мутаалиќ аст, ба тадриси эљодиёти шоир 10 соат (8 соат дарси лексионї ва 2 соат машѓулияти 
амалї) људо шуда бошад, њамин мавзуъ дар барномаи с. 2009 мувофиќи наќшањои таълимии нав 
ва барномањои тадрисии љадид хеле коњиш ёфта, он ба 2 соати дарси лексионї (бидуни дарсњои 
амалї) ихтисор шудааст [15, с.553] . 

Дар барномаи охири муассисањои тањсилоти олї аз фанни таърихи адабиёти тољик таълими 
зиндагинома ва эљодиёти суханвар ба тариќи зер пешнињод шудааст: Вазъияти сиёсию иљтимої 
дар замони Камол. Њаёт ва эљодиёти шоир, тањќиќи эљодиёт ва нашри осори шоир. Камол – 
шоири ѓазалсаро, мавзуъ ва мундариљаи ѓазалиёти ў. Маонии ирфонї, ишќию риндї, њасби њол, 
шикоят ва танќид дар ѓазалиёти ў. Тањлили шеърњои: «Бирав, носењ, матарсон аз азобам», 
«Офтобї ту, мо чу зарра њама», «Олами озодагї хуш оламест», «Дасти султонон намебўсад 
Камол». Хусусияти бадеии ѓазалиёти шоир, пайванди маънї ва завќу эњсос, воќеияти тасвир, 
таркиб ва образњои тоза, шакли воќеї гирифтани фикру андешањо. Саноеи шеърии Камол, 
таваљљуњ ба саноеи лафзї ва сермаъноии гуфтор, калима ва таркибњо, амсол ва таъбироти 
мардумї. Маќоми Камол дар таърихи адабиёти форсї [16, с.39]. 

Муњимтарин тафовути барномањои солњои гуногуни макотиби олї иборат аз он аст, ки ѓайр 
аз тадриси мавзуии намунањо шарњу тафсири чор ѓазали дар боло зикргашта дар барномаи 
охир (соли 2018) ба эътибор гирифта шудааст.  

Дар факултетњои филологияи мактабњои олии кишвар фанни усули таълими адабиёти тољик 
ба роњ монда шудааст. Дар даврони Истиќлолият бо зуњури усулњои нави таълим, пайдо 
шудани майл ба касби донишњои замонї кўшиш ва љадал барои љавобгў будан ба стандарти 
љањонї масъалаи ислоњи кори тадрис ба миён омад. Бо назардошти ниёзмандии омўзгорони 
муассисањои тањсилоти миёна китоби дарсии «Таълими адабиёти тољик» [17, соли 2018] 
интишор ёфта, дар боби «Таълими шарњи њоли адиб» тавсифи шахсият ва фаъолияти эљодии 
суханварон аз нигоштањои тазкиранигорон ва љињати муайян кардани шахсияти адибони бузург 
судманд њисобида шудааст: «...омўзгор њангоми омўхтани шарњи њоли адибон ба маводи мазкур 
рў меорад ва аз онњо дар мавќеъ истифода мебарад. Он маълумот ба њайси маводи иловагї дар 
кушодани шахсияти ин ва ё он адиб хидмат мекунанд. Масалан, гуфтори бузургони адабро 
(Њофизи Шерозї, Абдуррањмони Љомї, Садриддин Айнї, Абдусалом Дењотї ва Аълохон 
Афсањзод) дар бораи Шайх Камоли Хуљандї барои муаррифии бузургвории шоир истифода 
кардан бисёр мувофиќ меафтад… гуфтори донишмандон дар бораи Шайх Камоли Хуљандї 
барои омўзгор дар таълими шарњи њоли ў маводи иловагии арзишмандеро пешнињод месозанд, 
ки дар кушодани шахсияти ин шоири забардаст хеле мадад мерасонад. Хонанда баъди мутолиа 
ва тафсири он гуфтањои муътамад  натиљаи нахустин мебардорад, ки дар майдони фарохи 
адабиёти классикии тољику форс хидматњои Шайх Камол хеле бузургу арзишманд ва салиќаи 
эљодии ў нотакрор аст. Аз љињати дигар, огоњ мегардад, ки кадом љињатњои эљодиёти ин 
шахсияти бузурги адабиёти тољику форс сабаб гардидаанд, ки мавсуф ба чунин тавсифоти 
њамзамонон ва ояндагон ноил гардидааст» [17, с.278].   

Бояд ќайд намуд, ки ѓазалњои дар барномаи муассисањои тањсилоти миёна ва олї 
пешнињодшудаи Камоли Хуљандї дар китоби «Тўњфаи љон» [18, с.128], њамчунин ѓазали 
«Гуфтам: Ба чашм» аз љониби равишшинос Ањмадов М. низ дар маљалла тањлилу баррасї 
шудааст [18, с.165-170]. 

Њамин тариќ, мувофиќи барномањои таълими фанни адабиёти тоҷик дар тамоми даврањо 
тадриси рўзгор ва ашъори Камоли Хуљандї њатмї ва зарурї мањсуб ёфта, барои он соатњои 
мувофиќ људо гаштааст. Ѓазалњои «Ёр гуфт аз ѓайри мо», «Ошўби љонї, шўхи љањонї», «Дўст 
медорад дилам, љабру љафои дўстро», «Навбаҳорон зи гулат бӯи ту хуш меояд», «Дил муқими 
кӯи ҷонон асту тан ин љо ѓариб», «Аз ту як соат ҷудоӣ хуш намеояд маро», «Ҷоно, ба ҷуз лабони 
ту оби ҳаёт нест» интихоб гашта, аз љињати мазмуну муњтаво барои хонандагони синну соли 
наврасиву љавонї мувофиќ њастанд ва дар руњияи худшиносиву худогоњї ва њувияти миллї 
тарбия намудани шогирдон ва такмили маънавиёту маърифати онњо љойгоњи назаррас доранд. 

